ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆԻՑ ՄԻ ՇԱՐՔ ԱՊՐԱՆՔՆԵՐԻ՝ ԴԵՊԻ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐ ՏԵՂԱՓՈԽՄԱՆ ԵՎ ԵՐՐՈՐԴ ԵՐԿՐՆԵՐ ԱՐՏԱՀԱՆՄԱՆ ԺԱՄԱՆԱԿԱՎՈՐ ԱՐԳԵԼՔ ԿԻՐԱՌԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ տարածքային կառավարման և ենթակառուցվածքների նախարարություն
	21.04.2025թ.

	
	N ԴԽ/26.2/13402-2025

	Հայտնում ենք, որ «Հայաստանի Հանրապետությունից մի շարք ապրանքների՝ դեպի Եվրասիական տնտեսական միության անդամ պետություններ տեղափոխման և երրորդ երկրներ արտահանման ժամանակավոր արգելք կիրառելու մասին» Կառավարության որոշման նախագծի վերաբերյալ Տարածքային կառավարման և ենթակառուցվածքների նախարարությունը առաջարկություններ և դիտողություններ չունի։
	Ընդունվել է։

	2․ ՀՀ բարձր տեխնոլոգիական արդյունաբերության նախարարություն
	25.04.2025թ.

	
	N 01/17.2/3245-2025

	Ի պատասխան Ձեր՝ 2025 թվականի ապրիլի 15-ի թիվ 01/8282-2025 գրության՝ տեղեկացնում եմ, որ «Հայաստանի Հանրապետությունից մի շարք ապրանքների՝ դեպի Եվրասիական տնտեսական միության անդամ պետություններ տեղափոխման և երրորդ երկրներ արտահանման ժամանակավոր արգելք կիրառելու մասին» Կառավարության որոշման նախագծի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	Ընդունվել է։

	3․ ՀՀ ֆինանսների նախարարություն 
	05.05.2025թ.

	
	N 01/2-1/9594-2025

	Ս.թ. ապրիլի 15-ի Ձեր թիվ 01/8282-2025 գրությամբ ներկայացված` Հայաստանի Հանրապետությունից մի շարք ապրանքների՝ դեպի Եվրասիական տնտեսական միության անդամ պետություններ տեղափոխման և երրորդ երկրներ արտահանման ժամանակավոր արգելք կիրառելու մասին ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է։

	4․ ՀՀ պետական եկամուտների կոմիտե 
	10.06.2025.

	
	N 01/ՋՍ/36971-2025

	Ընդհանուր առմամբ ողջամիտ ենք համարում Նախագծի 2-րդ կետի 1-ին ենթակետով սահմանվող բացառությունները ԵԱՏՄ անդամ պետություններ տեղափոխվող ապրանքների նկատմամբ կիրառելը, սակայն հարկ է հաշվի առնել այն հանգամանքը, որ եթե երրորդ երկրների դեպքում այն հստակ կարգավորվում է  «Ժամանակավոր ներմուծում», «Վերամշակում՝ մաքսային տարածքում», «վերաարտահանում» մաքսային ընթացակարգերով, ապա ԵԱՏՄ անդամ պետություններ տեղափոխվող ապրանքների մասով առկա են որոշակի խնդիրներ։
Մասնավորապես, տեղեկացնում ենք, որ Եվրասիական տնտեսական միության անդամ պետությունից Հայաստանի Հանրապետություն տեղափոխված ապրանքների փոխարինման և (կամ) վերանորոգման նպատակով Հայաստանի Հանրապետությունից վերադարձված ապրանքների՝ Հայաստանի Հանրապետություն հետ վերադարձի պայմանի բավարարման նկատմամբ մաքսային մարմինների կողմից հսկողություն չի կարող իրականացվել, քանի որ ԵԱՏՄ անդամ պետություններից այլ պետության տարածքով ապրանքները տեղափոխվում են տարանցման հայտարարագրի միջոցով և հայտարարագիրը ավարտվում է անդամ պետության մուտքի մաքսային մարմնում, որից հետո բաց է թողնվում ազատ շրջանառության և դուրս է գալիս մաքսային հսկողությունից։
Հայտնում ենք նաև, որ «Մաքսային տարանցում» մաքսային ընթացակարգը ի տարբերություն «Վերամշակում մաքսային տարածքում», «Վերամշակում մաքսային տարածքից դուրս» և «Վերամշակում ներքին սպառման համար» մաքսային ընթացակարգերի, չունի ապրանքների նույնականացման պայման և դրա համար նույնականացում նախատեսող եղանակ ԵԱՏՄ մաքսային օրենսգրքով սահմանված չէ։ Հետևաբար՝ հսկողության անհնարինությունը վերաբերվում է նաև վերը հիշատակված ենթակետի «պայմանագրի հիման վրա Հայաստանի Հանրապետությունից դեպի Եվրասիական տնտեսական միության անդամ պետություններ վերանորոգման (կամ փոխարինման) նպատակով տեղափոխվող և հետագայում Հայաստանի Հանրապետություն վերադարձվող» կարգավորմանը։
Եվրասիական տնտեսական միության մաքսային օրենսգրքի 302-րդ հոդվածի 5-րդ կետի 1-ին ենթակետի համաձայն` «մաքսային տարանցում» մաքսային ընթացակարգով ձևակերպման ենթակա չեն Միության ապրանքները և նույն հոդվածի 4-րդ կետում նշված օտարերկրյա ապրանքները, որոնք օդային կամ ջրային տրանսպորտով փոխադրվում են՝ համապատասխանաբար առանց Միության անդամ չհանդիսացող պետության տարածքում օդանավի վայրէջք կատարելու կամ առանց Միության անդամներ չհանդիսացող պետությունների նավահանգիստներ նավի մուտք գործելու: 
Հաշվի առնելով վերոգրյալը, խնդրում ենք ի գիտություն ընդունել նեկայացված դեպքերում մաքսային արդյունավետ հսկողության իրականացման անհնարինությունը։
 
	1․ Ընդունվել է մասնակի։
Հայաստանը՝ որպես ԵԱՏՄ անդամ (և ցանկացսծ անդամ պետություն) չի կարող ստեղծել մյուս անդամ պետությունների համար ավելի վատթար պայմաններ, քան երրորդ երկրների նկատմամբ (ինչը հակասում է «Եվրասիական տնտեսական միության մասին» պայմանագրի սկզբունքներին և անդամ երկրների պարտավորություններին)։
Միևնույն ժամանակ, հարկ է նշել, որ պարկտիկայում  արդեն իսկ կիրառվում է նման ընթացակարգ (Կառավարության մի շարք որոշումներով), մասնավորապես՝ Կառավարության 25.05.2023թ. N 808-Ն 3-րդ կետի 3-րդ ենթակետով, «… այն ապրանքների նկատմամբ որոնք ներմուծման կամ տարանցիկ փոխադրման գործարքի պայմանները (այդ թվում` քանակի, որակի և (կամ) այլ համանման պայմանները) չկատարելու պատճառով կամ գործարքի շրջանակներում փոխարինման, վերանորոգման համար Հայաստանի Հանրապետությունից վերադարձման նպատակով արտահանվում կամ տարանցիկ փոխադրվում են այն երկիր, որտեղից Հայաստանի Հանրապետություն ներմուծվել կամ տեղափոխվել էին»։
[bookmark: _GoBack]Միևնույն ժամանակ նպատակ ունենալով վերահսկելի դարձնել արտահանման սահմանափակումների գործընթացը, ինչպես նաև՝  ընդունելով ՊԵԿ դիրքորոշումը (դիտողությունը) մաքսային արդյունավետ հսկողության իրականացման հետ կապված բարդությունների մասին, Էկոնոմիկայի նախարարության կողմից նախագծից հանվել է «…պայմանագրի հիման վրա Հայաստանի Հանրապետությունից դեպի Եվրասիական տնտեսական միության անդամ պետություններ վերանորոգման կամ փոխարինման նպատակով տեղափոխվող և հետագայում վերադարձվող» ապրանքների թուլտվության դրույթը։  

	Նախագծի 3-րդ կետի՝ «ԱՏԳ ԱԱ 7404 00 990 0 դասակարգչին համապատասխանող» և «ԱՏԳ ԱԱ 8109 39 000 0 դասակարգչին համապատասխանող» բառերն անհրաժեշտ է փոխարինել, համապատասխանաբար,  «ԱՏԳ ԱԱ 7404 00 990 0  ծածկագրին դասվող» և «ԱՏԳ ԱԱ 8109 39 000 0  ծածկագրին դասվող» բառերով՝ որոշման մեջ եզրույթները միատեսակ կիրառելու նպատակով։ 
Նախագծի 3-րդ կետով սահմանվող քվոտայի վերաբերյալ հայտնում ենք, որ անհասկանալի է, թե ինչ թույլատվական փաստաթղթերի հիման վրա է իրականացվելու նշված ապրանքների՝ Եվրասիական տնտեսական միության երկրներ տեղափոխումը և/կամ երրորդ երկրներ արտահանումը, ինչպես նաև ինչպես է իրականացվելու քվոտայով սահմանված չափաքանակի բաշխումը կազմակերպությունների միջև։
Միևնույն ժամանակ, անհրաժեշտ է հստակեցնել, թե ինչպես և որ պետական լիազոր մարմնի կողմից է իրականացվելու Նախագծով նախատեսվող թույլատրելի քանակների հաշվարկը և տեղափոխվող քանակների նկատմամբ հսկողությունը։
	Ընդունվել է։ 
Նախագծի 3-րդ կետը (որտեղ նշված էին ԱՏԳ ԱԱ վերոհիշյալ դասակարգիչները և սահմանվում էր արտահանման քվոտա) ամբողջությամբ հանվել է։

	Առաջարկում ենք նաև որոշման նախագծի 2-րդ կետի 1-ին ենթակետով սահմանված դեպքերը նշել առանձին պարբերություններով:
	Չի ընդունվել։ 
«Նորմատիվ իրավական ակտերի մասին» օրենքով նշված թվարկումները ստորակետով բաժանելը համարվում է թույլատրելի։ Միևնույն ժամանակ, նախորդ նույնատիպ որոշումներն ընդունվել են առաջարկվող ձևաչափով։

	3. Արդարադատության նախարարություն
	29.05.2025թ.

	
	N /27.1/23288-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետությունից մի շարք ապրանքների՝ դեպի Եվրասիական տնտեսական միության երկրներ տեղափոխման և երրորդ երկրներ արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի վերաբերյալ

	«Հայաստանի Հանրապետությունից մի շարք ապրանքների՝ դեպի Եվրասիական տնտեսական միության երկրներ տեղափոխման և երրորդ երկրներ արտահանման ժամանակավոր արգելք կիրառելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	Նախագծի 4-րդ կետի համաձայն՝ Հայաստանի Հանրապետության էկոնոմիկայի նախարարությանը հանձնարարվում է սույն որոշումն ուժի մեջ մտնելուց հետո սահմանված կարգով ծանուցել Եվրասիական տնտեսական հանձնաժողովին սույն որոշման 1-ին կետով սահմանված ապրանքների արտահանման ժամանակավոր արգելքի մասին:
	Առաջարկում ենք հստակեցնել, թե որոշումն ուժի մեջ մտնելուց հետո ինչ ժամկետում է անհրաժեշտ ծանուցել Եվրասիական տնտեսական հանձնաժողովին սույն որոշման 1-ին կետով սահմանված ապրանքների արտահանման ժամանակավոր արգելքի մասին:

	
Ընդունվել է։
Նշվել է ծանուցման ժամկետ (տես՝ կետ 3)։









